Ya surat ne Pablo kadatu
mangurug ka

Filipos

1 1lya e Pablo. Strat ku idi kadakayu wa iFilipos nga nagbalin ka
tolay ne Dios gapu ke Jesu-Cristo, se kadaya mangiapu kadaya
kap-kapilya, ay se kadaya sumeseseng kaggida kadaya ubra da. Ay ya
kabulun ku kanedi kiya inagsirat ku, ay e Timoteo wa pada a bobonan
ne Jesu-Cristo.
2E Dios nga Ama tada se Jesu-Cristo nga Apu tada din nala ya
magkalla se mangap-kappiya kadaya ur-uray nu.

Ya angngikar-kardrag ne Pablo kadatu iFilipos

3Ki peyang nga akadamdam ku kadakayu, ay magiydman na peyang
ke Dios. 4 Ay sikkaanggam ma pe ki peyang nga angngikararag ku
kadakayu ngamin, 5gapu kadaya ngamin na neseseseng nu peyang kiya
a mangipakammu kiya Napiya nga Ddmag mepanggap ke Jesu-Cristo,
nanggayat kitu ddmu nu wa mangurug kiya Napiya nga Damag ka panda
kidi. 6 Ay gapu ta e Dios ya nangigayat kadaya napiya nga kuk-kuwaan
nu, ay namnamaan ku nga aggina kammin ya mamalin kiydn panda kiya
ilalbet kammin ne Jesu-Cristo.

7Pa-pagan takayu, ay tiya umman kiyan ya panangnamndma panggap
kadakayu ngamin. Nepagradman kayu kiya ngdmin na nesisseng ne Dios
kiya, kidi ya sibbabalud da, ay se oray kiya angngigdu ku kiya Napiya
nga Damag, se kiya angngikagi kiya kinur-korugén nayan na Napiya nga
Damag mepanggap ke Jesu-Cristo. 8 Ay ammu ne Dios, nu wa ummaén
naya katalekag ku tutu wala kadakayu, ata piyan takayu nga ummaén
kiya amminya ne Jesu-Cristo kadatada.

9 Ay ikar-kararag ku nga umabaabay din ya agpipinninya nu. Ay se
mammuwan nu din daya napiya nga kuwaan, ay se melasindn nu din
ngamin daya ma-mawa nga malamén nu, 10ta senu tittu daya napiya

601

The New Testament, Genesis and Exodus in Isnag of the Philippines; 1st ed. © 2005, Wycliffe Bible Translators, Inc.



Filipos 1 602

daya pagan nu. Ay dikod kiya ilalbet kammin ne Jesu-Cristo, ay 4wan
na nga tugiban kadakayu, ay se dangan nakayu wa d&wan na bas-basul.
11 Ngamin kuma daya kuk-kuwaan nu, ay mangipassingan nga naméaru
kayu kurug. May mawa nu wala dayan gapu kiya isisseng ne Jesu-Cristo.
Ay ta dayan daya kepagan se pakedaydwan ne Dios.

Ya panggap naya agbiyag ne Pablo ay e Cristo

12 Ay piyan ku wa ipakammu kadakayu wawwégi, nga daya na-nawa
kiya, ay abay lugud agpa ya nettlung na kiya pannakewaragawag
naya Napiya nga Damag mepanggap ke Jesu-Cristo. 13 Ay ittu pe
ya nakammuwan datu ngamin na magguwardiya kidi ya balay ne
Gubernador, nga nebalud da gapu kiya angngurug ku ke Jesu-Cristo.
Ittu pe idi ya nakammuwan daya duddima pikam nga atan kanedi.

14 Ay umman pe kadaya wawwagi tada, namaligda kiya angngurug da
ke Jesus ya nekebalud ku. Ay ittu pe ya namaturad panang kaggida
nga mangibabanan kiya babanan ne Dios, nga &wan da tutu wala nga
ikansing.

15 Ay kurug ga ibabanan pe daya duddima nga tolay ya mepanggap ke
Jesu-Cristo ngamay gapu wala kiya &sil da, ay se piyan da pe makisuw-
suwdy. Ngamay daya duddima, ay napiya ya panggap da. 16 Ay dedi ya
tolay ya napiya ya panggap da, ay kuwaan da yan gapu kiya amminya da
kiya. Ata ammu da ma nga atan na lugud kidi ya agba-baliidan gapu kiya
angngigdu ku kiya Napiya nga Damag. 17Datu duddiima, ay ibabanan da
nge Jesu-Cristo ta piyan da nga mepangéatu ya baggibaggi da. Nadake
ya panggap da nga mangibabandn. Kuwaan da yan ta senu naturt ya
pannakit ku kanu kidi ya nekebalud ku.

18 Ngamay oray yala, oray nu magpam-pamarang da onu kurug ya
angngibabanan da ke Cristo, ay maganggam ma ala, ata e Cristo ma
kammala ya mebabanan. 19 Ay kurug ga maganggam ma, ata ammu nga
gapu kadaya kar-kararag nu se ya isisseng naya Ispiritu ne Jesu-Cristo,
ay magbalin ngamin dedi ka pagkapiyadn ku. 20 Ay ya namnaméan
ku se ya piyan ku tutu wala nga mawa, ay &wan ku kuma nga mawa
nga keap-appattan ku, nu di kuma nga gapu kiya kinaturad ku nga
magbabanén, ay mapadayawan peyapeyang nge Cristo gapu kiya, oray
kidi ya kasibbiyag ku onu kiya pannakatay ku. 21 Ata kiya kampela ngin
nin, ay e Cristo ya panggap naya agbiyag ku, ngamay nu matay ya, ay
pagpiyan ku panang yan. 22 Ay nu turan na ala nga magbiyag pikam, ay
adu daya napiya nga ma-mawa ku. Ay tiya akkan ku ammu ya piliyan
ku. 23 Ay akkan ku tutu wala ammu ya piliyan ku kadedi ya duwa. May
nu iya ala, ay pi-piyan ku wala ya matay, ta senu masingan ku we Cristo
win, dta napi-piya yan. 24 Ngamay kasaptilan ma panang ya panagbiyag
ku gapu kadakayu. 25 Ay gapu ta ammu a kurug ga masapul da, ay ammu

nga magbiyag ga pikam nga mebul-bulun kadakayu, ta senu lumig-ligda
ya angngurug nu, ay se maganggam kayu pe. 26 Ay dikod padayawan nu
pe ye Jesu-Cristo gapu kiya nu turdn na ala nga makapagulli kammin
kadakayu kannan.

27Ngamay ya kabiy-biyag nu din, ay masapul la umanntigut kiya
Napiya nga Ddmag mepanggap ke Jesu-Cristo. Ta senu madamag ku wala
ya pagkat-katayan naya uray nu ya sissa nga panggap nu, nu turan na
ala nga di makalbet ta maggagaydam kadakayu win. Ay nu makalbet ta
pikam, ay masingan ku yan na kuk-kuwaan nu, nga maggaannigut kayu
wa mangigdu kiya angngurug nu kiya Napiya nga Ddmag mepanggap ke
Jesu-Cristo, 28nga akkan kayu mansing kadaya kumag-kagtra kadakayu.
Ya akkan nu wa aggansing kaggida, ay ittu ya angngipakammu ne
Dios kaggida kiya pannakapénis da ka &wan panda. Ay ittu pe ya
pakammuwan da nga dakayu, ay ala nakayu we Dios kiya pangiturayan
na. 29Ata akkan ya mangurug gala ke Jesu-Cristo ya ipawa ne Dios
kadakayu nu di pe ya magrigat gapu kaggina. 30 Ay dikod meraman kayu
pe yin kiya rig-rigat nga nas-asingan nu se nad-adamag nu wa na-nawa
kiya.

Ya nagpakumbaba ne Jesus se iya nangngipangatu ne Dios kaggina

2 1Ay ammu nga atdn ya amminya nu win na manganannay ta

sinuruwén nakayu we Cristo, se atdn ya amminya ne Cristo
kadakayu pe yin, ay se atdn ya pannakikabulun se panagkalla kadakayu
pe. Ay ammu pe nga atan nin ya Ispiritu ne Dios kiya isaisa kadakayu.
2 Ay lugud, gapu ta atan dayanin kadakayu, ay pa-paanggamman da
tutu wala ngin. Magpapada se maggaannigut kuma ya uray nu se
magpipinninya kayu se magkikinnawatan kayu kuma peyang pe. 3 Ay
akkan nu din ittu lam-lamtan ya mangwa kadaya pagkapiyadn nu
kampela ngin nin, ay se akkan kayu din na magpang-pangétu, nu di kayu
kuma nga napakumbaba. Ay ibilang nu wa nanga-ngatu daya duddiima
may dakayu. 4 Ay akkan nu din ittu lam-lamtan ya pagkapiyadn nu
kampela ngin nin, nu di pe daya pagkapiyadn daya kasittolay nu.

5 Ay magpakumbaba kayu din nga umman ke Cristo. 6 Ata oray atan
ya kinaDios kaggina, ay akkan nagbiyag ga kapada ne Dios oray nu ittu
kuma yan tu kinuwa na. 7May dinitan na ngala ngin. Nagbiyag nga tolay,
ay se nagbiyadg ga umman ka asassu. 8 Nagpakumbaba ngala. Ay tummulu
panda kitu nekatay na kitu krus. 9 Ay dikod, pinagbalin ne Dios ka
kangatuwan, ay se aggina ya pinagbalin na ka Apu ki ngdmingamin. 10Ta
senu ngdmingamin, ay magpalintud nga magdayaw ke Jesus, oray daya
ilangit se daya tolay ked kalawagan, ay oray pe datu natay yin. 11 Ay nan
ngamin daya tolay nga e Jesu-Cristo ya Apu. Ay mapadayawan nge Dios
nga Ama.

Daya arig ga mangwada kadaya akkan na mangurug

12 Ay dikod, ti idi ya kagiyan ku kadakayu wa wawwagi a pagan ku.
Kitun, ay ikurug da peyang, ay natt-turtt din ya angngikurug nu kiya ki
kadwan ku kadakayu. Ay kidi yin, ay ya isaisa kadakayu kampela ngin
nin ya makammu kadaya maséapul la kuwaan na ki angngurug na ta senu
dwan na pagkurangan. Ay sikkaansing kayu din panang ke Dios. 13Oray
ta e Dios ay atan peyang kadakayu. Aggina ya mangidde ka kababalin nu
se amminya nu wa mangwa kadaya paganggamman na.

14 Ay ngamin daya masépul la kuwaan nu, ay kuwaan nu din nala nga
awan nu wa riririri, se &wan nu din na suwasuway. 15Ta senu dakayu
wa annana ne Dios, ay &wan nu wa kakag-kagiyanan se &wan nu wa
pagdasan oray atan kayu kidi ya kalawagan nga giyan daya tolay ya
summiyési kiya kinapiya. Ay dikod, &rig nu ya nagatang nga bittuwan
na mangwada kaggida. 16 Ay kiya ilalbet kammin ne Jesu-Cristo, ay
paganggamman takayu ta akkan na kam ma dig-digat kadakayu, ay se
akkan wayya nga awan sur-surbi datu kinuw-kuwa ku.

17 Ay nu kasaptildn ya pannakatay ku ta senu &wan tutu wala nga
pagkurdngan naya angngurug nu ke Dios, ay paganggamman ku wala, ay
piyan ku nu mepaganggam kayu kiya. 18 Ay dikod mepaganggam ma pe
kadakayu.

De Timoteo se Epafrodito

19 Ay namnamdan ku wa akkan mabayag, ay ibon ku we Timoteo
kannan nu ittu ya piyan ne Apu, ta senu maganggam ma gapu kadaya
idam-ddmag na kiya nga mepanggap kadakayu kiya aggulli na kammin
kanedi. 20 Ta &wan ku ammu nga sabali nga mepaglidug kiya ka
mepanggap kiya pagpiyan nu, nu akkan nala nga aggina. 21 Ata daya
duddidma, ay ta da la nga at-atangyaan na lam-lamtan daya pagkapiyaan
da kampela ngin nin, nga akkan daya ma-mawa nga mepanggap ke Jesu-
Cristo. 22Ngamay am-ammu nu ma in nu mapaanna ya kinatutolay ne
Timoteo. Ummaén kami ka kurug ga magama kiya agsirbi mi nga duwa
ka mepanggap kiya Napiya nga Ddmag mepanggap ke Jesus. 23 Ay ttiya
namnamadan ku ya angngibon ku kaggina kannan, basta mammuwan ku
wala ya kapa-payanan ku kanedi. 24 Ay innanaman ku wala ya isisseng ne
Apu nga akkan kuma mabayég, ay makangngay ya pe yin kannén.

25 Ay nadamdam ku pe nga masépul la papannan ku kannan nin ne
Epafrodito nga wagi tada kiya angngurug, se pada pe nga arig suldadu
ne Jesu-Cristo se pdda pe nga pagub-ubraan ne Apu. Ay aggina tu
nebon nu wa sumeng kiya kadaya kasapilan ku. 26 Matalekag panang
kadakayu win. Ay mariribli pe ta get nu malidug kayu kurug pe ta
nagina nu wa magtakit. 27Ay kurug ga nasamnga tu sinakit na ta

tagge na nga ipatay, ngamay kinalakkan ne Apu Dios. Ay akkan nala
nga aggina ya kinalakkan ne Dios nu di iya pe, 4ta nu turadn nala nga
natay, ay maamuingan ya pannakit ku. 28 Ay tiya piyan ku tutu wala
nga pagulliyan nin kannén, ta senu maganggam kayu nu masingan nu
kammin, ay senu masayan pe yin ya lidug ku. 29 Ay anggamman nu
lugud ya aggulli na, ta e Apu ya nangipalibus kiya aggulli na kammin.
Ay daya tolay ya umman kaggina, ay masapul rispitaran nuda. 30 Kurug
ga tag-tagge rantidan ne Epafrodito ya ubra nga nidde ne Cristo kaggina.
Ay nepusta na ngala ya biyag na gapu kiya angwa na kadaya ngdmin na
batug ga iseng nu kiya.

Ya kurug ga kinamaru

3 1Ay ya makagi pikam kadakayu wawwagi, ay maganggam kayu din
nala gapu ke Apu. Ay akkan na molaw wa magisarat kadedi ya kag-
kagiyan ku kadakayu kidi ya strat ku, dta pagpiyan nu ma.
2Sin-sinnan nu daya meérig ka atu wa tolay nga mebul-bulun
kadakayu, ta nadake daya kuk-kuwaan da. Ittu dayan daya mangipapilit
kiya panagpakdtgit. Ay akkan nu pa-pagan dayén, 34ta ya kurug na, ay
datada ya arig ga kurug nagpakdgit tin. Ata ya panagday-ddyaw tada ke
Dios, ay gapu kiya isisseng naya Ispiritu na. Ay e Jesu-Cristo ya pagtalgad
tada, nga akkan tada ittu wa pagtalgad daya ma-mawa tada kampela
ngin nin. 4Ay oray iya ay annung ku pe nga pagtalgad ya nawa ki baggi.
Ay dikod nu atan manguna nga annung da nga pagtalgad ya nawa
ki baggi da, ay natu-turt kiya, 54ta kitu nekeana ku, ay kintgit da pe
kitu mekawalu nga algaw ku. Ay ilsrael la pe, tu Benjamin ya makin-
gakagaka kiya. Ay kurug ga Hebreo wa pe, ata Hebreo daya mannakam
ku. Ay nu mepanggap pe kadaya lin-lintag ne Dios, ay isa nga pe nga
Pariseo kitun. 6 Ay nu mepanggap pe kiya angngikurug ku kiya kur-
kurugan mi nga Judyu, ay naturtt ya kuk-kuwaan ku, ta nelaw-atan ku
wa pinar-parigatan datu mangurug ke Cristo. Ay nu mepanggap pe kiya
angngikurug ku kadatu lin-lintag natu Moses, ay awan ku wa di kinurug.
7Ngamay kidi yin, ay ngdmin datun na pagmaruwan ku wa nan ku
kitun, ay ibilang kuda ka &wan na sur-surbi, gapu ki angngikurug ku ke
Cristo. 8 Ay akkan nala yan, ata ibilang ku datun nin ka d4wan sur-surbi
gapu kiya napatag panang nga inakammu ke Jesu-Cristo wa Apu ku. Ay
gapu kaggina, ay kinaligpandn ku ngamin datun nin, ata ya piyan ku, ay
pumiya tutu wala ya akibul-bulun ku kaggina. 9 Ay gapu kiya angngurug
ku kaggina, ay mebilang nga ka namaru. Ngamay akkan wayya gapu ta
namaru wa kampela ngin nin ta ikurug ku daya lin-lintag, nu di gapu
kampela ngin kiya angngikurug ku ke Cristo. Ay ittu yan ya kinaméaru
wa gayat ke Dios nga gapu wala ki angngurug. 10 Ay kidi yin, ya piyan
ku wala, ay mammuwan ku tutu wala nge Cristo se iya ammanakabalin

na nga ittu tu gapu natu nelaltu na kammin. Ay ya piyan ku pe, ay
mepagrigat ta kuma pe kaggina se arig matay ya nga umman kitu
nekatay na. 11Ta senu nu mekari ya, ay lumtu wa kammin pe.

Ya gamgam-gaman ne Pablo

12 Akkan ku ndn na nammuwén ku tutu wala dedi yin na mepanggap
ke Cristo, onu &wan ku tutu wala nga pagkur-kurdngan nin. Ngamay
kuwaan ku wala ya mabaal ku, ta senu magun-ud ku ya panggap ne
Cristo kiya inammagbalin na kiya ka tolay na. 13 Ay akkan ku pikam nan
wawwagi, nga ammu tutu wala ngin ya ngdmin na mepanggap ke Jesu-
Cristo. Ngamay ya kuk-kuwaan ku kidi yin, ay kaligpanan kun datun
na napal-palébas, ay se ya kuwaan ya mabaal ku wa mangwa kadaya
masanguwanan pikam. 14 Ay ttiya gamgam-gaman ku ya idde ne Dios nga
ipal-palbet na kadatada ka langit gapu kiya angngurug tada ke Jesu-Cristo.

15 Ay umman kuma kidi ya panaglam-lammat ngdmin daya naligda
nga angngurug. Ay nu turdn nala nga atan da kadakayu daya mepasabali
nga panaglam-lammat, ay e Dios sala ngin ya mangipakammu kadakayu.
16 Ay ya masapul lala, ay akkan tada kuma ilingling ngamin datun na
nammuwan tada ngin mepanggap kiya angngurug tada.

17 Ay magsissa kayu din wawwagi, nga manlad kadaya nepas-passingan
mi kadakayu, ay se daya magtallad kadakami pe yin daya sisinnan
nu. 18 Ata umman kitu nakirad mi nga kagiyan kadakayu, ay adu daya
tolay ya manguna nga mangurug da, ngamay ya kurug na ay kumagtra
da kiya mepanggap kitu nawa ke Cristo kitu krus. Ay makasangit ta a
mangagi manin kadakayu kidi. 19Ngamay dayan na tolay, ay &wan da
nga pagung-ungdaran nu di ya pannakapanis da ka &wan panda. Ay
ya batug diyos dayan na tolay ay ya kelugan daya baggi da. Dayan na
tolay, ay pagkidayaw da man kammin daya keap-appattan da kuma,
ay se daya lam-lamtan peyang dayan, ay daya ma-mawa ngala kidi ya
kalawagan. 20 Ngamay nu datada, ya kurug ga ili tada ngin, ay ya langit.
Ay maggayat kannan ne Jesu-Cristo wa Apu tada nga Marammiyag nga
ittu ya id-idaggén tada. 21 Ay aggina ya mangulis kadaya ur-tiray ya
baggi tada, se na pagbalinan ka umman kitu baggi na kane lumtu nga
dumilang. Mawa na idi gapu kiya ammanakabalin na nga ittu kam pe ya
ammanakabalin na kiya angngiturdy na kiya ngdmingamin.

Daya bil-bilin ne Pablo

4 1 Ay tiya, akkan nu igsadn ya angngurug nu ke Apu, wawwagi, nga
pa-pagan ku se tal-taligan ku. Dakayu ya mamaanggam kiya, ay se
dakayu pe ya pakedayawan ku.
2Makim-imalla a kadakayu Eudias se Sintike, nga magkikinnawatan
kayu din nin ta magwagi kayu ma ke Apu. 3 Ay ikaw wa mapiyéar ra

kabulun ku, sengdm man dedi duwa nga babbay, ata aggida pe ya
sinummeng kiya kiya nangngipak-pakammu kiya Napiya nga Ddmag
ga mepanggap ke Jesus, aggida se de Clemente se datu duddiima nga
sumeseseng kiya. Ay nesirat ya ngagan dayanin kiya libru ne Dios, nga
nekesuratan daya ngag-ngagan daya mabiyag ka &wan panda.

4 Ay maganggam kayu wala peyang gapu ke Apu. Maganggam kayu
peyang kurug.

5Tagay yin ya ilalbet kammin ne Apu. Ay ipassingan nu lugud kadaya
ngamin tolay ya kinatultt nu. 6 Ay &wan nu din ilidulidug. Ikarérag nu
wala ke Dios ngadmingadmin daya piydn wa nu pakisengan. Ay magiyaman
kayu pe kaggina gapu kadayan. 7Ay dikod idde ne Dios kadakayu ya
panaggur-uray nga akkan ta malammat ya kinapiya na. Ay &wan nu wa
paglidug kiya angngurug nu ke Jesu-Cristo.

8Ya muddi nga kagiyan ku kadakayu wawwagi, ay dayan nala nga
makurug daya lam-lamtan nu peyang, se daya rumbang nga pagan
tada, se ngdmin na kustu, se daya ngdmin na napiya nga kuk-kuwaan
se napiya nga panagbiy-biyag tada. Ay se ngdmin pe daya napiya kiya
agsisingan daya tolay, se daya pa-pagan da, ay se daya ngamingamin na
mangipassingan kiya kinaméru nu se daya pakedayawan nu. Ay kuwaan
nu ngadmin datu nasur-stiru nu kiya se ngdmin datu nag-agina nu se datu
nas-asingan nu kiya, ta senu e Dios nga ittu ya paggayatan ngamin daya
napiya nga panaggur-uray tada, ay aggina ya mamul-bulun kadakayu.

Tu naggiydman ne Pablo ke Apu

10 Ay maganggam ma pa-panang ke Apu ta nepassingan nu manin
kidi ya amminya nu wa sumeng kiya. Ta kurug ga piyan da tutu wala
nga sengan ngamay awan nu wala nga waya nga mangipassingan kitu
tangannuwdan. 11 Ay akkan ku ittu wa agkuna kidi ta magkirang nga
kadaya masapul ku. Akkan! Ata kapenaman ku win ya maganggam oray
nagan naya kapa-payanan ku. 12 Ata napaddsan ku win nu wa umman
naya makur-kurdngan. Ay napadasan ku pe yin nu wa umman naya
magsur-surll kadaya maséapul ku. Ay oray nu ndgan naya ma-mawa,
ay nammuwan ku win ya napiya nga kuwaan. Oray nu mabtug ga onu
mabisin na, ay nammuwén ku win ya napiya nga kuwaan. Ay oray
magkurang onu magsurt daya masapul ku, ay &wan na nga dima kiya.
13 Ata mawa ya ngdmingamin gapu kiya isisseng ne Cristo nga atan kiya
nga ittu ya mangidde kiya kababalin ku.

14Ngamay oray nu mapakuna, ay pagan ku ya kinaméru nu wa sumeng
kiya kadaya kapar-parigatan ku. 15Ay ammu nu ma panang nga iFilipos
nga kitu ddmu a mangibabanén kiya Napiya nga Damag, kane gayét ta
ka Macedonia, ay &wan oray iinna nga tangabubtlun na mangurug ya
sinummeng kiya. Tittu kayu wa nagidde kiya kadaya maséapul ku. 16 Ay

oray kitu kowad ku ka Tesalonica, ay akkan nala nga namis-issan tu
nangidde nu kadatu masépul ku. 17Ay tliya maganggam ma, ngamay
akkan wayya gapu kadaya id-idde nu kiya ya paganggamman ku panang,
nu di ya supapa ne Apu kadakayu. Akkan ku ittu panagkuna ta saptlan
ku daya id-idde nu. Ngamay ya napatag kiya ay daya maunud nga
mesupapa kadakayu. 18 Ay ikagi kadakayu nga &wan na di atan kadaya
masapul ku, ay nasurt lugud pikam. Ay &wan ku wa masapul lin, ata
apangngala ku tu nepaw-it nu kiya nga nepakagtu nu ke Epafrodito. Ay
datun, ay batug ga nabangug nga datun nu wa panaruanggam nu ke
Dios. Ay maganggam kurug ge Dios, ay se pa-pagan na pe. 19Ay e Dios ya
mangidde kadaya ngdmin na maséapul nu, nga maggayat kiya &wan panda
nga kinabaning na gapu kiya angngurug nu ke Jesu-Cristo.

20 Ay maday-ddyaw ka &wan panda nge Dios nga Ama tada. Kurug yan!

Ya muddi ya pakumusta ne Pablo

21 Ay kumusta kadaya ngdmin na tolay ne Dios nga mangurug ke Jesu-
Cristo kannan. Ay makikumusta pe kadakayu daya wawwégi tada nga
kabbulun ku kanedi. 22 Ay makikumusta ngamin pe daya tolay ne Dios
kanedi kadakayu, may tawan kam kadaya magub-ubra kiya balay naya
ari.

23 Ay mammuwan nu din ya agtag-tagasingan ne Apu Jesu-Cristo
kadakayu.

